
వాయువిజృంభణము





గీ. అనుచుఁ బ్రార్థించుచుండఁగ నంతలోన

   నస్మదీశ్వరార్చనమున కంతరాయ

   ముం ఘటించినాఁ డఖిలభూభువనభవన

   భంజనవిజృంభమాణ ప్రభంజనుండు.



శా. స్తంభీభూత దిగంతపూరిత పయోదవ్రాతసంచాలనా

   రంభోద్వేగసమేత దుర్భరతరా రావావదీర్ణైక స

   ర్వాంభోజ ప్రభవాండభాండుఁడయి నాఁ డమ్మాతరిశ్వుండు ప్రా

   రంభించెన్ బహుధాచరాచర సమగ్రధ్వంస సంచారమున్.



ఉ. స్థావరజంగమాత్మకము సర్వజగంబు క్షణంబులో గత

   స్థావరమై నమాకలిత జంగమయ్యెను, జంచలన్మహీ

   జావళియున్ శిర:కరకృతాభినయంబులఁ బాడఁజొచ్చెఁ గ

   ల్ద్రావెనొనా నిరంతరనిరర్థక జల్పనకల్పనాధ్వనిన్.



ఉ. త్రుళ్లియు నిక్కినీల్గియునుదూఁగియు వాగియువిఱ్ఱవీగియున్

   గల్లునుద్రావువాఁడు ధనగర్వితుఁడున్ దుద కొక్క పెట్టునన్

   ద్రెళ్లెద రెట్టు లట్టు చెలరేఁగియు నిట్టటు లూఁగులాడియున్

   బెల్లుధ్వనించిమించియుగుభిల్లున గూలెమహీరుహావళుల్.



మ. వరలున్ నిశ్చలమౌనధర్మము జగత్ప్రాణానుబంధంబులన్

    బరివర్జించిన యంతకాలము; జగత్ప్రాణానుబంధంబులన్

    బరివర్తింపఁగదా ఘటిల్లెను నధ:పాతాతతక్లేశ మీ

    సరణిన్ మాకని చాటె నాఁటిప్రపతత్సర్వావనీజావళుల్.

"https://te.wikisource.org/w/index.php?title=పుట:Kankanamu020631mbp.pdf/27&oldid=230956" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

